
[bookmark: _GoBack]Հաշվի առնելով ստորջրյա մշակութային ժառանգության կարևորությունը որպես մարդկության մշակութային ժառանգության անբաժանելի մաս և ժողովուրդների, ազգերի պատմության և նրանց միջև ընդհանուր ժառանգության վերաբերյալ հարաբերությունների հատկապես կարևոր տարր, նաև  գիտակցելով այն փաստը, որ ստորջրյա մշակութային ժառանգությունը սպառնալիքի տակ է դրա դեմ ուղղված գործողությունների պատճառով, ինչպես նաև կարևորելով ստորջրյա մշակութային ժառանգության պաշտպանության և պահպանման գործում հետազոտության, տեղեկատվության և կրթության կարևորությունը նախաձեռնվել է համագործակցություն «Ստորջրյա մշակութային ժառանգության պաշտպանության մասին» ՅՈՒՆԵՍԿՕ-ի 2001թ. կոնվենցիայի /այսուհետ՝ Կոնվենցիա/ կնքման (դրան միանալու) ձևաչափով։
Կոնվենցիայի նպատակն է ապահովել և ամրապնդել ստորջրյա մշակութային ժառանգության պաշտպանությունը։
 Մասնակից պետությունները, անհատապես կամ համատեղ, ըստ անհրաժեշտության, ձեռնարկում են բոլոր անհրաժեշտ միջոցները, որոնք անհրաժեշտ են ստորջրյա մշակութային ժառանգությունը պաշտպանելու համար՝ օգտագործելով այդ նպատակով եղած լավագույն գործնական միջոցները:
Ստորջրյա մշակութային ժառանգություն հասկացությունը, ըստ կոնվենցիայի, ներառում է մարդկային գոյության բոլոր այն հետքերը՝ մշակութային, պատմական կամ հնագիտական բնույթի, որոնք առնվազն 100 տարի շարունակ մասամբ կամ ամբողջությամբ, պարբերաբար կամ մշտապես, գտնվել են օվկիանոսների, լճերի և գետերի ջրի տակ (ոլորտի փորձագետների գնահատմամբ՝ Սևանա լճում և Հայաստանի մի շարք այլ ջրային ավազաններում ներկայումս առկա է կոնվենցիայով պաշտպանության ենթակա մշակութային շերտ, որի պաշտպանության հետ կապված հարցերը իրավական կանոնակարգման կարիք ունեն):
Կոնվենցիայի անդամակցությունը դրական ազդեցություն կարող է ունենալ «Մշակութային և բնական ժառանգության պահպանության մասին» ՅՈՒՆԵՍԿՕ-ի 1972թ. կոնվենցիայի միջկառավարական կոմիտեի անդամակցության Հայաստանի թեկնածության նախընտրական արշավի շրջանակում:
Կոնվենցիային անդամակցում է բխում է՝
· ՀՀ կառավարության 2021 թվականի նոյեմբերի 18-ի N1902-Լ որոշմամբ հաստատված ՀՀ կառավարության 2021-2026 թվականների գործողությունների միջոցառումների ծրագրի «Արտաքին գործերի նախարարության» բաժնի 13-րդ կետից՝ «Համագործակցության ամրապնդում ՅՈՒՆԵՍԿՕ-ի հետ, կազմակերպության տարբեր մարմիններում Հայաստանի ներգրավվածության ակտիվացում»։
· ՀՀ կառավարության 2023 թվականի նոյեմբերի 9-ի N1951-Լ որոշմամբ հաստատված ՀՀ մշակույթի պահպանության, զարգացման և հանրահռչակման 2023-2027 թվականների ռազմավարության 100-րդ՝ «Հիմնական գործողությունները ներառում են.», կետի 1-ին ենթակետ՝ «Համագործակցության ամրապնդում միջազգային կազմակերպությունների և այլ միջազգային գործընկերների հետ, ինչպիսիք են ՄԱԿ-ը, ՅՈՒՆԵՍԿՕ-ն, Մշակութային սեփականության պահպանման և վերականգնման ուսումնասիրությունների միջազգային կենտրոնը (ICCROM), ԵՄ-ն, Եվրիմաժը, «Բրիտանական խորհուրդը», «Կրթական, գիտական և մշակութային համագործակցության միջկառավարական հիմնադրամը» (IFESCCO), և այլն:»   
Ելնելով վերոգրյալից՝ ՀՀ կրթության, գիտության, մշակույթի և սպորտի նախարարությունը նպատակահարմար է գտնում «Ստորջրյա մշակութային ժառանգության պաշտպանության մասին» ՅՈՒՆԵՍԿՕ-ի 2001թ. կոնվենցիայի կնքումը (դրան միանալը)։

